
 

Trattativas dals gremis cumünals dal Cumün da Zernez 
Protocol direcziun operativa dals 11-06-2025 e dals 25-06-2025 
Protocol suprastanza cumünala dals 17-06-2025 e dals 30-06-2025 

Pagina 1 

 

Provedimaint d'aua Brail - surdatta prestüdi 
Illa fracziun da Brail sun davo diversas controllas gnüts constatats plüs mancos illa sgürezza da qualità sco eir in 
connex cun la reserva e la quantità d’aua per stüder fös. La radunanza cumünala dals 8 december 2023 ha 
acconsenti ün credit in l’import da 50'000 chf per la planisaziun d’ün proget da sanaziun pel provedimaint d’aua 
da Brail. La direcziun operativa ha surdat las lavurs per l’elavuraziun d’ün prestüdi per amegldrar la situaziun a 
la firma Caprez SA, Zernez. 
 
Sistem manisaziun (Prozessleitsystem), Susch - adattamaints reservuar Arsüras - surdatta da lavurs 
Per proseguir cul proget per l’ingrondimaint dal sistem da process e survaglianza pel provedimaint d’aua a Susch 
ha il cumün surdat las lavurs sanitarias pels adattamaints dal reservuar Arsüras a la firma Zöllner GmbH, Lavin. 
 
Aua da baiver - reservuar Vallatscha - rimplazzamaint indriz UV 
Dürant l’ultima controlla chantunala da l’indriz UV dal reservuar Vallatscha, Zernez es gnü constatà cha tal sto 
gnir rimplazzà. L’indriz existent es bundant 30 ons vegl e nu correspuonda plü a las pretaisas d’hozindi. 
L’incumbenza pel rimplazzamaint es gnüda surdatta a la firma specialisada Heusser Water Solutions AG, Cham. 
 
Sistem d'immundizchas moloc - decisiun da princip e da submittents 
In connex cun l’allontanamaint d’immundizchas esa previs d’optimar e d’ingrondir il sistem existent. Impustüt 
dess gnir ingrondida la sporta da molocs in tuot las fracziuns. Reguard allontanamaint da chartun esa previs per 
las fracziuns da Susch e Lavin d’installar ün container da pressa sül plazzal da l’arsenal a Lavin. La radunanza 
cumünala dals 8 december 2023 ha deliberà ün credit d’investiziun in l’import da 130'000 chf per quist proget. 
La suprastanza cumünala ha acconsenti la dumonda da princip e sancziunà la glista da submittents.  
 
Sunteri Zernez - lö da commemoraziun - surdatta 
Il preventiv 2025 prevezza ün import per construir i’l sunteri a Zernez ün lö da commemoraziun. L’elavuraziun e 
la construcziun da quist proget es gnüda surdatta a Curdin Art GmbH, Zernez. In seguit a quist proget gnaran 
examinadas la pussibiltats pels sunteris da las fracziuns Brail, Susch e Lavin.   
 
Giuliana Werro - cunvegna da sponsoring - decisiun 
La suprastanza cumünala ha approvà üna cunvegna da sponsoring cun la passlunghista indigena Giuliana Werro 
a partir dals 1. lügl 2025. L’atleta chi fa part al cader B svizzer portarà in avegnir il logo da Zernez sül frunt.  
 
Radunanza cumünala - 28 avuost 2025 - decisiun 
Causa mancanza da tractandas per la radunanza cumünala dals 28 avuost 2025 ha la suprastanza cumünala decis 
da sdir giò tala. 
 
Il Cumün da Zernez ha acconsenti ils seguaints permiss da fabrica: 
- Parcella no. 0169, Könz Jon Andrea, Zernez - fabrichar nouva abitaziun e garascha 
- Parcella no. 1144, Grass Filipp, Zernez - pumpa da chalur aua/ajer 
- Parcella no. 1252, Grosser Christoph e Monika, Zernez - müdamaint da proget - chasa d’abitar cun duos 

abitaziuns 
- Parcella no. 3078, Chasün GmbH, Lavin - adattamaint da duos stanzas da l’Hotel Crusch Alba Lavin 
- Parcella no. 3095, Hirt Stefan, Lavin - sanaziun tet, reparatura fatschada, platta e mürs da beton schler  

 
Dumondas da fabrica BaB 
La suprastanza cumünala ha concess in sias sezzüdas ün permiss da fabrica per edifizis dadour la zona da 
construcziun (BaB): 
- Parcella no. 0887, Cumün da Zernez e Parc Naziunal Svizzer, Zernez - senda tanter Ova Spin e P1, Pass dal 

Fuorn 


